პროექტი
	საქართველოს მთავრობის
დადგენილება

ქ. თბილისი                                               2019 წელი

შრომის უსაფრთხოების ინტეგრირებული მონიტორინგის ღონისძიებების განხორციელების შესახებ


		საქართველოს ორგანული კანონის ,,შრომის უსაფრთხოების შესახებ“, საქართველოს ორგანული კანონის ,,საქართველოს შრომის კოდექსის“, საქართველოს ორგანული კანონის ,,ადგილობრივი თვითმმართველობის კოდექსის“,  საქართველოს კანონის ,,პროდუქტის უსაფრთხოებისა და თავისუფალი მიმოქცევის კოდექსისა“ და ,,საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის  შესაბამისად, 

	


1. მომეტებული საფრთხის შემცველი სამშენებლო ობიექტებზე, მძიმე, მავნე და საშიშპირობებიან, ასევე, მომეტებული ტექნიკური საფრთხის შემცველ სამუშაო ადგილებზე, რომლებიც შეიცავს მომეტებულ რისკს ადამიანის სიცოცხლის და ჯანმრთელობისათვის, შრომის, სამშენებლო ან/და ტექნიკური უსაფრთოების ნორმების კრიტიკული დარღვევების პრევენციის, მონიტორინგისა და მყისიერი რეაგირების მიზნით, დაევალოთ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და საქართველოს ეკონომიკისა და მდგრადი განვითარების სამინისტროს, შეიმუშაონ და განახორციელონ ერთობლივი, ინტეგრირებული მონიტორინგის ღონისძიებები.	Comment by Nuka Memarnishvili: დეპარტამენტი ხომ მხოლოდ კრიტიკულს არ ამოწმებს და არსებითი და არაარსებითი შეუსაბამობაც შეუძლია დაფიქსიროს, ამიტომ მთელს ტექსტში ეს სიტყვა ამოსაღები იქნება.  

2. ამ დადგენილების პირველ პუნქტში განსაზღვრულ ღონისძიებებში მონაწილეობის მიღება ეთხოვოს ქ. თბილისის მუნიციპალიტეტის მერიას, ხოლო, საჭიროების შემთხვევაში, შესაბამის მუნიციპალიტეტის ორგანოებს.

3. ინტეგრირებული მონიტორინგის ღონისძიებების უზრუნველსაყოფად, ამ დადგენილების პირველ და მე-2 პუნქტებში განსაზღვრული უწყებები, მათი კომპეტენტური სამსახურების მონაწილეობით, ქმნიან ინტეგრირებული მონიტორინგისა და ინსპექტირების ჯგუფ(ებ)ს (შემდგომში - მონიტორინგის ჯგუფი).	Comment by Nuka Memarnishvili: შესაბამისი უფლებამოსილი შეიძლება დაიწეროს 
4. საჭიროების გათვალისწინებით, მონიტორინგის ჯგუფის მუშაობაში შესაძლებელია, ჩართული (მოწვეულ) იქნენ სხვა პირებიც, კანონმდებლობით დადგენილი წესით.     
5. შრომის, მშენებლობის ან/და ტექნიკური უსაფრთოების ნორმების კრიტიკული დარღვევების პრევენციის, მონიტორინგისა და მყისიერი რეაგირების მიზნით, მონიტორინგის ჯგუფმა, უზრუნველყოს, ადამიანის სიცოცხლისა და ჯანმრთელობისთვის რისკის ქვეშ მყოფ მომეტებული საფრთხის შემცველ სამშენებლო ობიექტებზე, მძიმე, მავნე და საშიშპირობებიან, ასევე, მომეტებული ტექნიკური საფრთხის შემცველ სამუშაო ადგილებზე, რომლებიც შეიცავს მომეტებულ რისკს ადამიანის სიცოცხლისა და ჯანმრთელობისთვის, დასაქმებულთა შრომის პირობებისა და სამუშაო ადგილების შესაბამისობის შეფასება საქართველოს კანონმდებლობით დადგენილ შრომის უსაფრთხოების მოთხოვნებთან, მათ შორის, ობიექტის მშენებლობისა და ტექნიკური უსაფრთხოებისა ნორმებთან შესაბამისობის დადგენა ტექნიკური ინსპექტირების განხორცილებისაა და შესაბამისი ღონისძიებების გატარების გზითა.
6. ამ დადგენილების პირველ და მე-2 პუნქტებში აღნიშნული უწყებები ინტეგრირებული მონიტორინგის ღონისძიებებს შეიმუშავებენ და ატარებენ ურთიერთშეთანხმებული ფორმატით.
7. მონიტორინგის ჯგუფი საქმიანობას ახორციელებს კანონმდებლობით დადგენილი წესით და მოქმედებს კანონმდებლობით მინიჭებული კომპეტენციის ფარგლებში.
8. დადგენილება ამოქმედდეს გამოქვეყნებისთანავე.

პრემიერ - მინისტრი                                                                                            მამუკა ბახტაძე




ურთიერთთანამშრომლობის  მემორანდუმი
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს ეკონომიკისა და მდგრადი განვითარების სამინისტროსა და ქალაქ თბილისის მუნიციპალიტეტის მერიას შორის
ქ.თბილისი                                                                                          _________________ 2019 წ

წინამდებარე მემორანდუმით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, წარმოდგენილი ------------------------------------------------------ სახით, საქართველოს მთავრობის 2018 წლის 14 სექტემბრის  N473 დადგენილებით დამტკიცებული ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ” განსაზღვრული უფლებამოსილების ფარგლებში, საქართველოს ეკონომიკისა და მდგრადი განვითარების სამინისტრო, წარმოდგენილი ---------------------------------------- სახით, საქართველოს მთავრობის 2016 წლის 11 თებერვლის N70 დადგენილებით დამტკიცებული ,,საქართველოს ეკონომიკისა და მდგრადი განვითარების სამინისტროს დებულების დამტკიცების შესახებ“ განსაზღვრული უფლებამოსილების ფარგლებში და ქალაქ თბილისის მუნიციპალიტეტის მერია, წარმოდგენილი --------------------------------------------------- სახით, ქ. თბილისის საკრებულოს 2014 წლის 22 დეკემბრის N19-58 დადგენილებით დამტკიცებული ,,ქალაქ თბილისის მუნიციპალიტეტის მერიის დებულებით‘‘ განსაზღვრული უფლებამოსილების ფარგლებში (შემდგომში - მხარეები), 
ხელმძღვანელობენ რა, საქართველოს ორგანული კანონით ,,შრომის უსაფრთხოების შესახებ“, საქართველოს ორგანული კანონით ,,საქართველოს შრომის კოდექსის“,  საქართველოს კანონით ,,პროდუქტის უსაფრთხოებისა და თავისუფალი მიმოქცევის კოდექსი“, საქართველოს ორგანული კანონის ,,ადგილობრივი თვითმმართველობის კოდექსის“, საქართველოს მთავრობის 2018 წლის 14 სექტემბრის N473 დადგენილებით ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ”, საქართველოს მთავრობის 2016 წლის 11 თებერვლის N70 დადგენილებით ,,საქართველოს ეკონომიკისა და მდგრადი განვითარების სამინისტროს დებულების დამტკიცების შესახებ“, ქ. თბილისის საკრებულოს 2014 წლის 22 დეკემბრის N19-58 დადგენილებით ,,ქალაქ თბილისის მუნიციპალიტეტის მერიის დებულებით“, ,,საჯარო სამართლის იურიდიული პირის – ტექნიკური და სამშენებლო ზედამხედველობის სააგენტოს დებულების დამტკიცების შესახებ“ საქართველოს ეკონომიკის, და მდგრადი განვითარების მინისტრის 2012 წლის 23 ივლისის N1-1/1527 ბრძანების, ,,შრომის უსაფრთხოების ინტეგრირებული მონიტორინგის ღონისძიებების განხორციელების შესახებ“ საქართველოს მთავრობის ------ დადგენილებისა და სხვა ადმინისტრაციული - სამართლებრივი აქტებით, 

თანხმდებიან შემდეგზე:

მუხლი 1. მემორანდუმის მიზნები და ამოცანები
მემორანდუმის მიზანია შრომის, მშენებლობის ან/და ტექნიკური უსაფრთოების ნორმების კრიტიკული დარღვევების პრევენციის, მონიტორინგისა და მყისიერი რეაგირებისათვის, ინტეგრირებული მონიტორინგის ერთობლივი ღონისძიებების შემუშავება და გატარება.
მუხლი 2. მემორანდუმით გათვალისწინებულ ღონისძიებებში ჩართული  ერთეულები
1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი.
2. საქართველოს ეკონომიკისა და მდგრადი განვითარების სამინიტროს სახელმწიფო კონტროლს დაქვემდებარებული საჯარო სამართლის იურიდიული პირის – ტექნიკური და სამშენებლო ზედამხედველობის სააგენტო.
3. ქალაქ თბილისის მუნიციპალიტეტის მერიის მუნიციპალური ინსპექცია.

 მუხლი 3. ერთობლივი ღონისძიებები
1. შრომის, მშენებლობის ან/და ტექნიკური უსაფრთოების ნორმების კრიტიკული დარღვევების პრევენციის, მონიტორინგისა და მყისიერი რეაგირების მიზნით, მხარეები, საჭიროებისამებრ, უზრუნველყოფენ ინტეგრირებული მონიტორინგის ღონისძიებების ერთობლივ შემუშავებასა და გატარებას, მათ შორის,:
1.1 ინტეგრირებული მონიტორინგის ჯგუფ(ებ)ს შექმნას;
1.2 სამუშაო ადგილებზე, შრომის პირობების უსაფრთხოების ნორმების, ასევე მშენებლობისა და ტექნიკური უსაფრთხოებისა ნორმების კრიტიკული დარღვევების მონიტორინგსა და მყისიერ რეაგირებას, მათ შორის, შესაბამისი პროცედურების გატარებას;
1.4 ერთობლივი საინფორმაციო და ცნობიერების ამაღლების კამპანიის დაგეგმვასა და წარმოებას;
1.5 სხვა ღონისძიებების გატარებას.
2. მხარეები უზრუნველყოფენ ამ მემორანდუმით გათვალისწინებული ღონისძიებების განხორციელებაში ჩართული პირების კოორდინირებას.
3. მხარეები, ცალკეული შეთანხმებების ფარგლებში, თანამშრომლობის ძირითადი მიმართულებების მიხედვით, განსაზღვრავენ კონკრეტულ ღონისძიებებს.
4. მხარეები მონიტორინგის/შემოწმების/ინსპექტირების განხორციელებისას მოქმედებენ მათთვის საქართველოს კანონმდებლობით მინიჭებული უფლებამოსილების ფარგლებში.
5. მხარეები ახდენენ ამ მემორანდუმის მიზნებთან დაკავშირებული ინფორმაციის ურთიერთგაცვლას.    
6.   ამ მუხლით განსაზღვრული ღონისძიებების საერთო კოორდინაციას                                       უზრუნველყოფს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 
7. მემორანდუმი არ ახდენს გავლენას მემორანდუმის მიზნებით გათვალისწინებულ მხარეთა იმ კომპეტენციებსა და უფლებამოვალებებზე, რომელებსაც მხარეები ახორციელებენ დამოუკიდებლად.

მუხლი 4. მემორანდუმის ფარგლებში საკონტაქტო პირები
1. ორმხრივი თანამშრომლობის საკითხების კოორდინაციისა და ინტეგრირებული მონიტორინგის ჯგუფ(ებ)ს შექმნის შექმნის მიზნით, მხარეები განსაზღვრავენ შესაბამის სამსახურებს და/ან პასუხისმგებელ პირებს:
1.1 საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ................................
1.2 საქართველოს ეკონომიკისა და მდგრადი განვითარების სამინისტროს ....................................
1.3 ქალაქ თბილისის მუნიციპალიტეტის მერიის .............................

მუხლი 5.  მემორანდუმში ცვლილებებისა და დამატებების შეტანა
მემორანდუმში, მხარეთა შეთანხმების საფუძველზე, შესაძლებელია ცვლილებებისა და დამატებების შეტანა, რომელიც ფორმდება წერილობითი ფორმით  და იგი წარმოადგენს მემორანდუმის განუყოფელ ნაწილს.
მუხლი 6. სხადასხვა დებულებები
1. წინამდებარე მემორანდუმი ძალაში შედის მხარეთა მიერ მისი ხელმოწერის დღეს და მოქმედებს უვადოდ, იმ შემთხვევაში, თუ რომელიმე მხარე წერილობით არ აცნობებს მეორე მხარეს განზრახვას, წინამდებარე მემორანდუმის მოქმედების შეწყვეტის შესახებ. 
2. მხარეები უფლებამოსილნი არიან შეწყვიტონ მემორანდუმი, რის შესახებაც 1 (ერთი) თვით ადრე უნდა ეცნობოს მეორე მხარეს.
3. მემორანდუმი შედგენილია ქართულ ენაზე, 3 (სამ) თანაბარი იურიდიული  ძალის მქონე ეგზემპლარად და ინახება მხარეებთან.


მუხლი 7. მხარეთა რეკვიზიტები
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო
....................................................

საქართველოს ეკონომიკისა და მდგრადი განვითარების სამინისტრო

............................................................................

ქ.თბილისის მუნიციპალიტეტის მერია

…....................................................

	მუხლი 1



	„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2017 წლის 27 ოქტომბრის №477 დადგენილებით (www.matsne.gov.ge, 30/10/2017,  300160070.10.003.020186) დამტკიცებული „ტექნიკური რეგლამენტის − სიმაღლეზე მუშაობის უსაფრთხოების მოთხოვნების შესახებ‘‘ 
1. მე-2 მუხლის პირველი პუნქტი ჩამოყალიბდეს შეემდეგი რედაქციით:
„1. ტექნიკური რეგლამენტის მოთხოვნების შესრულებაზე ზედამხედველობასა და კონტროლს უფლებამოსილების ფარგლებში ახორციელებენ სამშენებლო საქმიანობაზე სახელმწიფო ზედამხედველობის შესაბამისი ორგანოები და საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი.“
2. მე-2 მუხლს პირველი პუნქტის შემდეგ დაემატოს შემდეგი შინაარსის 11 პუნქტი: 


„11. იმ შემთხვევაში, თუ ამ მუხლის პირველი პუნქტით გათვალისწინებული მაკონტროლებელი ორგანოები ტექნიკური რეგლამენტის შესრულების კონტროლს ახდენენ ერთობლივად, შრომის უსაფრთხოების, მშენებლობისა და ტექნიკური უსაფრთხოების  ინტეგრირებული მონიტორინგის ღონისძიებების ფარგლებში, ზედამხედველობა ხდება მხოლოდ კრიტიკული დარღვევებისთვის, რომლებიც შეიცავს მომეტებულ რისკს ადამიანის სიცოცხლისა და ჯანმრთელობისთვის. ზედამხედველობა უნდა განხორციელდეს შემდეგი წესით:
ა) სამშენებლო საქმიანობაზე სახელმწიფო ზედამხედველობის ორგანოები - აკონტროლებენ  ტექნიკური რეგლამენტის მე-5 - მე-10, მე-12, მე-14 და მე-15 მუხლებით გათვალისწინებული მოთხოვნების შესრულებას;
ბ) საქართველოს ოკუპირებული ტერიტორიებიდან დევნილთა, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი -  აკონტროლებს ტექნიკური რეგლამენტის მე-4 მუხლის პირველი-მე-4  პუნქტებით, მე-11, მე-13 და მე-16 მუხლებით გათვალისწინებული მოთხოვნების შესრულებას.
3. მე-3 მუხლს დაემატოს შემდეგი შინაარსის „ე“ ქვეპუნქტი:
„ე) შრომის უსაფრთხოებაზე პასუხისმგებელი პირი − დამსაქმებლის მიერ დანიშნული/მოწვეული შესაბამისი კვალიფიკაციის მქონე პირი, რომელიც შრომის უსაფრთხოების ნორმების დარღვევის პრევენციის მიზნით უზრუნველყოფს შრომის უსაფრთხოების ღონისძიებების დანერგვასა და მართვას.“

4. მე-4 მუხლის მე-3 პუნქტი ჩამოყალიბდეს შემდეგი რედაქციით:
„3. დამსაქმებელი ვალდებულია, გამოყოს შრომის უსაფრთხოებაზე პასუხისმგებელი პირი, რომელიც ობიექტზე სიმაღლეზე სამუშაოების განხორციელებისას  დაიცავს  ტექნიკური რეგლამენტის მოთხოვნებს. შრომის უსაფრთხოებაზე  პასუხისმგებელი პირი უნდა აკმაყოფილებდეს „შრომის უსაფრთხოების შესახებ“ საქართველოს ორგანული კანონით გათვალისწინებულ მოთხოვნებს. 
მუხლი 2. დადგენილება ამოქმედდეს გამოქვეყნებისთანავე.

პრემიერ–მინისტრი                                                                                   მამუკა ბახტაძე




















განმარტებითი ბარათი
 „სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2017 წლის 27 ოქტომბრის №477 დადგენილებაში ცვლილების შეტანის შესახებ 
საქართველოს მთავრობის დადგენილების პროექტზე:
1. ინფორმაცია სამართლებრივი აქტის პროექტის შესახებ 

[bookmark: _GoBack]საქართველოს მთავრობის 2017 წლის 27 ოქტომბრის  N477 დადგენილებით დამტკიცებული „ტექნიკური რეგლამენტის - სიმაღლეზე მუშაობის უსაფრთხოების მოთხოვნების შესახებ“ მე-მე-2 მუხლის პირველ პუნქტში შეტანილ იქნა ტექნიკური ხასიათის ცვლილება და სამინისტროს დასახელება შესაბამისობაში მოვიდა არსებულთან. ასევე ამავე პუნქტს დაემატა 11 პუნქტი, რომლითაც შრომის უსაფრთხოების, მშენებლობისა და ტექნიკური უსაფრთხოების ინტეგრირებული მონიტორინგის ღონისძიებების ფარგლებში, უფლებამოსილებათა ერთობლივი განხორციელების დროს, გაიმიჯნა სამშენებლო საქმიანობაზე სახელმწიფო ზედამხედველობის ორგანოებისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტს შორის სამშენებლო სფეროში უფლებამოსილებები და მათი რეგულირების სფეროები. 
დადგენილების მიზნებისათვის მე-3 მუხლში განისაზღვრა შრომის უსაფრთხოებაზე პასუხისმგებელი პირის განმარტება და აღნიშნული განმარტების საფუძველზე ასევე დაზუსტდა ამავე დადგენილებით დამტკიცებული ტექნიკური რეგლამენტის მე-4 მუხლის მე-3 პუნქტი, რომლის მიხედვითაც დამსაქმებლის მიერ გამოყოფილი შრომის უსაფრთხოებაზე პასუხისმგებელი პირი უნდა აკმაყოფილებდეს „შრომის უსაფრთხოების შესახებ“ საქართველოს ორგანული კანონის მოთხოვნებს, ვინაიდან სიმაღლეზე მუშაობა არის განსაკუთრებული საფრთხის შემცველი სამუშაო, რომლის მიმდინარეობაზე ზედამხედველობასა და კონტროლს ლოკალურად, სამშენებლო მოედანზე, უნდა განახორციელოს სათანადო ცოდნით აღჭურვილმა, შესაბამისი კვალიფიკაციის მქონე პირმა. 

2.  პროექტის მიღებით გამოწვეული საფინანსო‑ეკონომიკური შედეგების გაანგარიშება.

პროექტის მიღება არ უკავშირდება დამატებითი ხარჯების გაწევას.

3. პროექტის მოსალოდნელი შედეგები

დადგენილების პროექტის მიღება დაეხმარება დამსაქმებელს, დასაქმებულებს შეუქმნას უსაფრთხო და ჯანსაღი სამუშაო გარემო. ასევე უზრუნველყოფს უფლებამოსილებათა გამიჯვნას სამშენებლო სფეროში  ზედამხედველი ორგანოების მიერ ერთობლივი მონიტორინგისა და ინსპექტირების პროცესში უფლება-მოვალეობათა განხორციელება კუთხით.
4. პროექტის განხორციელების ვადები

დადგენილება ამოქმედდება გამოქვეყნებისთანავე და მისი მოქმედება არ არის დაკავშირებული რაიმე კონკრეტულ ვადასთან.
5. პროექტის ავტორი და წარმდგენი
პროექტის ავტორი და წარმდგენია საქართველოს  ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
